
ᐁᕆᓕ 2014

ᑲᐱᔭᐅᓂᖅ
ᓴᐳᒻᒥᔭᐅᒍᑎᑦᓯᐊᖑᓂᕐᐹᖅᐊᐅᐸᓗᑦᔭᑳᒋᒃᑯᑎᒃ ᑲᐴᑎᒃ 

ᖃᓂᒻᒪᓯᖅ ᐃᓕᑕᕐᓯᒍᑏᑦ ᒪᓗᓐᓇᐅᑏᓪᓗ ᐱᔭᕆᐊᑦᑐᓚᕿᓂᐅᒍᓐᓇᑐᑦ
ᐊᐅᐸᓗᑦᓴᑳᓐᓂᖅ • ᐆᓇᕿᓂᖅ

• ᐊᐅᐸᓗᑦᔭᑳᑦ (ᑲᓚᐅᔭᕈᓲᑦ ᐸᓂᓚᖓᑦᓱᑎᒃ)
• ᐅᖏᓚᓲᑦ

• ᓯᐅᓯᕆᓂᖅ
• ᐳᕙᒃᑯᑦ ᐃᒻᒪᓂᖅ
• ᓂᖕᖓᕈᓐᓇᑐᑦ ᐊᐅᐸᓗᑦᔭᑳᑦ (ᑲᓚᕈᕐᓗᑎᒃ)
• ᐅᕕᓂᕐᓗᓕᕙᕐᔪᐊᕈᑕᐅᒍᓐᓇᑐᖅ (ᐅᕕᓂᒻᒥᒃ ᓂᕆᒍᓐᓇᑐᐃᑦ ᖁᐱᕐᕈᐃᑦ ᓄᐃᑉᐸᑕ)
• ᖃᕆᑕᕐᒧᑦ ᐳᓪᓕᓕᕈᑕᐅᒍᓐᓇᑐᖅ
• ᐱᐅᓯᕐᓗᓕᕈᑕᐅᒍᓐᓇᑐᖅ ᐱᐊᕋᑦᓴᒧᑦ ᐊᓈᓇᖓ ᐊᐅᐸᓗᑦᔭᑳᑦᑐᕕᓂᐅᑉᐸᑦ ᐃᓗᒥᓪᓗᓂ
• ᑲᓚᐅᔮᓗᖕᖑᕈᓐᓇᑐᖅ ᐅᕕᓂᒻᒥ ᐊᓐᓂᐊᓇᕐᑐᓂᒃ (15%-ᒥᑦ 30%-ᓄᑦ
ᑌᒣᑦᑐᑖᕐᑐᓄᑦ)

• ᑐᖁᒍᑕᐅᒍᓐᓇᑐᖅ

ᑲᐴᑎᒃ
ᑲᐱᔭᐅᓂᖅ ᓴᐳᒻᒥᔭᐅᒍᑎᑦᓯᐊᖑᓂᕐᐸᐅᕗᖅ ᐊᐅᐸᓗᑦᔭᑳᓐᓂᒧᑦ ᐱᔭᕆᐊᑦᑐᕈᑎᒋᒍᓐᓇᑕᖏᓐᓄᓗ.  ᓇᐅᓕᒫᑦ ᐊᑕᐅᓯᕐᒥᒃ ᐅᑭᐅᖃᓕᕐᑐᑦ 
ᐊᖓᔪᑦᓰᓗ ᑲᐱᔭᐅᖁᔭᐅᔪᑦ ᐊᐅᐸᓗᑦᔭᑳᓚᕿᖁᓇᒋᑦ.  ᑲᐱᔭᐅᒪᔪᑦ ᐊᐅᐸᓗᑦᔭᑳᕆᒃᑯᑎᒧᑦ ᑲᓚᐅᔮᓗᑦᑖᖏᓐᓂᓴᐅᒍᓐᓇᑐᑦ ᐅᕕᓂᒻᒥ 
ᐊᓐᓂᐊᓇᕐᑐᓂᒃ.

ᐊᕐᓀᑦ ᑲᐱᔭᐅᔪᑦ ᐱᐊᕋᑦᓴᑖᕐᑌᓕᑫᓐᓇᕆᐊᓖᑦ ᑕᕐᕿᓕᒫᒥ ᑲᐱᔭᕕᓂᐅᓕᕐᓗᑎᒃ.

ᐃᑉᐱᓂᐊᕈᑎᐅᒍᓐᓇᑐᑦ ᑲᐱᔭᐅᒋᕐᑐᖃᕈᓂ
ᐃᓚᖓᓂ ᑲᐴᑎᒃ ᐃᑉᐱᓂᐊᕐᑎᓯᒍᓐᓇᑐᖅ (ᐅᑦᑑᑎᒋᓗᒍ ᐊᐅᐸᓗᑦᓯᓂᖅ ᑲᑉᐳᑯᑦ).  ᐊᓯᖏᑦ ᐃᓱᐃᓘᕈᑏᑦ ᓄᐃᒍᓐᓇᒥᔪᑦ ᑭᓯᐊᓂ 
ᐃᓕᖓᖕᖏᑐᑦ ᑲᐴᑎᒧᑦ (ᐅᑦᑑᑎᒋᓗᒋᑦ ᓄᕙᓕᕐᓂᖅ, ᐃᓗᕐᓗᓂ, ᓂᐊᖁᖕᖑᓂᖅ).

ᐊᐅᐸᓗᑦᔭᑳᒋᒃᑯᑎᒃ ᑲᐴᑎᒃ ᐊᑦᑕᓇᖕᖏᑐᖅ.  ᐊᒥᓲᓂᕐᓴᓂ ᐃᑉᐱᓂᐊᓚᕿᓃᑦ ᓄᐃᓲᖑᖕᖏᑐᑦ.

ᓄᐃᒍᓐᓇᓂᖏᑦ ᐃᑉᐱᓂᐊᓚᕿᓃᑦ ᑲᐱᔭᕕᓂᐅᓗᓂ ᖃᓄᐃᓘᕈᓐᓇᓂᖅ

ᑌᒪᖕᖓᓕᒫᖅ (10%-
ᓂᑦ ᐃᑭᓐᓂᓭᑦ 
ᐃᓄᐃᑦ)

• ᐊᓐᓂᐊᒍᓐᓇᑐᖅ ᐊᐅᐸᓗᑦᓯᓗᓂᓗ ᑲᑉᐳᖅ
• ᐃᒻᒪᓯᒪᔪᐊᐲᑦ ᐊᐅᐸᓗᑦᔭᑳᕐᔫᔭᕐᑐᑦ (10 ᐅᖓᑖᓄᖕᖏᑐᖅ) ᑲᑉᐳᑉ
ᓴᓂᐊᓂ ᐊᓯᐊᓂᓗᓐᓃᑦ ᑎᒥᒥ ᓄᐃᒍᓐᓇᑐᑦ, ᑖᒃᑯᐊ
ᐁᑦᑐᐃᒍᑎᐅᒍᓐᓇᓗᐊᖕᖏᑐᑦ ᐊᓯᐅᑦᓴᐅᑎᒋᐊᐱᓲᖑᑦᓱᑎᓪᓗ

• ᓂᓪᓕᓇᕖᖓᑐᒥᒃ ᖃᓪᓗᓈᕐᔭᕐᑕᓯᓗᒍ ᑲᑉᐳᖓ
• ᐃᒻᒪᓯᒪᔪᐊᐲᑦ ᓄᐃᑕᑎᒋᐊᖃᖕᖏᑐᑦ
ᒪᑦᑐᓯᕐᓗᒋᑦ. ᑌᒣᕐᖃᔭᖕᖏᐸᑦ,
ᐃᓅᓕᑲᐱᑦᑐᕕᓂᐊᐲᒃ ᐱᐊᕌᕈᐃᑦ ᐊᒻᒪᓗ
ᑎᒥᒥᒍᑦ ᐹᒍᑎᖃᑦᓯᐊᖏᑦᑐᑦ
ᓴᓂᓪᓕᖃᕆᐊᖃᖕᖏᑐᑦ ᑖᒃᑯᓂᖓ
ᐃᒻᒪᓯᒪᔪᐊᐱᓐᓂᒃ.

• ᓂᐊᖁᕐᓯᐅᑎᑐᕆᐊᖃᖕᖏᑐᑦ 18-ᓂᒃ
ᐅᑭᐅᓕᓐᓂᑦ ᓄᑲᕐᓰᑦ, ᐱᖓᓲᔪᕐᑐᓂᒃ
ᐱᓇᓱᐊᕈᓯᕐᓂᒃ ᑲᐱᔭᕕᓂᐅᓗᑎᒃ

• ᐋᓐᓂᐊᓯᐅᕐᑎᒪᕆᒻᒧᑦ ᑕᑯᔭᐅᑎᓗᒍ
ᐃᑉᐱᓂᐊᕈᑎᖏᑦ

• ᐱᓗᐊᑐᐊᕐᐸᑕ

ᑲᐱᔭᐅᓂᖅ ᓴᐳᒻᒥᔭᐅᒍᑎᑦᓯᐊᖑᓂᕐᐸᐅᕗᖅ ᐊᐅᐸᓗᑦᔭᑳᓐᓂᒧᑦ ᐱᔭᕆᐊᑦᑐᕈᑎᒋᒍᓐᓇᑕᖏᓐᓄᓗ.
ᐊᐅᐸᓗᑦᔭᑳᓐᓂᖅ, ᐁᑦᑐᑑᑎᐅᒍᓐᓇᒪᕆᑦᑐᖅ ᑌᒣᓚᕿᔭᐅᒐᒥ ᖁᐱᕐᕈᑯᓗᒻᒧᑦ.  ᑖᓐᓇ 
ᖁᐱᕐᕈᑯᓗᒃ ᐱᕈᕐᕕᒥᓃᒐᐅᒐᕈᓐᓇᑐᖅ ᓄᐃᒋᐊᓪᓚᕈᓐᓇᓱᓂ ᐊᕐᕌᒍᐃᑦ ᐊᒥᓱᑦ 
ᓈᓯᒪᓕᕋᓗᐊᕐᐸᑕ, ᑲᓚᐅᔮᓗᖕᖑᕈᓐᓇᓱᓂ ᐅᕕᓂᒻᒥ ᐋᓐᓂᐊᓇᕐᑐᓂᒃ.

ᑲᐱᔭᐅᒌᕈᕕᑦ 15-ᒥᓂᑦᓯᓂᑦ ᐊᓐᓂᐊᕕᒻᒥ ᐅᑕᕐᕿᕙᖁᔨᔪᒍᑦ, ᖃᓄᐃᓚᕿᒍᑎᒃ ᓄᐃᓕᕐᒪᖔᑦ ᓇᐅᑦᓯᑐᕐᑕᐅᓗᑎᑦ.
ᖃᓄᐃᓚᕿᒍᑎᒃ ᓄᐃᑉᐸᑦ, ᐃᑉᐱᓂᐊᓃᑦ ᓄᐃᑦᓴᐅᑎᒋᐊᐱᒍᓐᓇᑐᑦ ᑲᐱᔭᐅᕐᖃᒥᐅᑎᓪᓗᑎᑦ.  ᑲᐱᔨᒋᑫᓐᓇᑌᑦ 
ᖃᓄᐃᓘᓯᑦᓴᐅᑎᒋᐊᐱᒐᔭᕐᑐᖅ ᑲᒪᓯᓗᓂ ᓄᐃᕕᐅᒍᕕᑦ ᖃᓄᐃᓚᕿᓂᕐᒧᑦ.

ᐊᐱᕐᓲᑎᑦᓴᖃᕈᕕᑦ, ᖃᐅᔨᒐᓱᐊᕐᕕᖃᕈᓐᓇᑐᑎᑦ ᑲᐱᔨᓐᓂᒃ, ᐅᕝᕙᓗᓐᓃᑦ 
Info-Sante 8-1-1 ᐅᕝᕙᓗᓐᓃᑦ ᐋᓐᓂᐊᐅᓯᐅᕐᑎᒪᕆᓐᓂᒃ.

